
ARABA ERAKUNDE SANITARIO INTEGRATUA
ORGANIZACION SANITARIA INTEGRADA ARABA

BRONKOSKOPIA-EKOBRONKOSKOPIA

Bronkoskopia prozedura diagnostiko edota terapeutikoa da. Bere bitartez, trakearen mukosaren eta bronkio-
zuhaitzaren miaketa egiten da.

Nola prestatu behar dut probarako?

Miaketa egin baino 6 ordu lehenago gutxienez baraurik eta erre gabe egon behar duzu. Botikaren bat hartu
behar baduzu, egizu ur zurrutada txiki batez (medikuak aurkakoa agindu ezean). Ordezko hortzeria baduzu
proba egiteko unean kendu egin beharko duzu, baita azazkal-berniza ere.

Komenigarria da probaren egunean senideren edo lagunen batekin lagunduta etortzea.

Non egingo didate proba?

Proba Osagarrien Unitatean, AUO-Txagorritxu egoitzaren D eremuko 7. solairuan dagoena. Probaren
emaitza, eskatu zuen mediku-kontsultara bidaliko da.

Zertan datza proba?

Proba egiteko, sudurretik/ahotik zunda malgu bat sartu behar da. Miaketan, beharrezkoa izan daiteke
prozedura osagarriak egitea, bai diagnostikoak, bai terapeutikoak.

Probak 15 minutu inguru irauten du.

Zure miaketa sedazioarekin programatuta badago, ordu batzuetan Eguneko Ospitalean egon behar duzu.
Han miaketa egin baino lehen kanpoko benak hartuko dizute.

Zer egin behar dut probaren ondoren?

Probaren ondoren sukar pixka bat baduzu (38°-taraino) edo odolez zikindutako karkaxak botatzen badituzu
ordu batzuk pasa eta gero, ez kezkatu, horrelako miaketen ondorioa da. 24 orduz baino gehiagoz luzatzen
badira, larrialdietara joan behar duzu.

Bronkoskopia tokiko anestesiarekin egin badizute, probaren ondorengo 2 orduetan ezin duzu ez jan, ezta
edan ere.

Bronkoskopia bena barneko sedazioarekin egin badizute, probaren ondorengo 2 orduetan ezin duzu ez jan,
ezta edan ere, eta hurrengo 8 orduetan ezin duzu ez gidatu, ezta lan arriskutsurik egin.

Berrik.: 2019ko azaroa IO-PNEUMOLOGIA-03

Informazio gehiago nahi baduzu, galdetu erreparorik gabe zaintzen zaituzten profesionalei.

